
				এই পাতাটির মুদ্রণ সংশোধন করা প্রয়োজন। 
গান্ধারীর আবেদন ।
জগতে রহিবে নিত্য, কলঙ্ক অক্ষয় ! তব অপমানরাশি বিশ্বজগন্ময় ভাগ করে লইয়াছে সৰ্ব্ব কুলাঙ্গন৷ কাপুরুষতার হস্তে সতীর লাঞ্ছনা ! যাও বতসে, পতি সাথে আমলিন মুখ, অরণ্যেরে কর স্বর্গ, দুঃখে কর সুখ । বধু মোর, মুহুঃসহ পতি-দুঃখ-ব্যথা বক্ষে ধরি, সতীত্বের লভ সার্থকতা ! রাজগৃহে আয়োজন দিবস যামিনী সহস্ৰ সুখের ; বনে তুমি একাকিনী সৰ্ব্বমুখ, সৰ্ব্বসঙ্গ, সৰ্ব্বৈশ্বৰ্য্যময়,
সকল সাত্বনা এক সকল আশ্রয়, ক্লাস্তির আরাম শাস্তি, ব্যাধির শুশ্রষা, দুদিনের শুভলক্ষ্মী, তামসীর ভূষা উষা মূৰ্ত্তিমতী ! তুমি হবে একাকিনী সৰ্ব্বপ্রীতি, সৰ্ব্বসেবা, জননী, গেহিনী,— সতীত্বের শ্বেতপদ্ম সম্পূর্ণ সৌরভে শতদলে প্রস্ফুটিয়া জাগিবে গৌরবে !

	        এই পাতাটি অন্য কোনো ভাষায় উপলব্ধ নয়।

